
Wir rin Schiltbürger feines Pferdes schonet, aber Lassetbige uerlohre re. 399

vmb die achte stunde, kam der eine für des andern Fenster, vnd

klopffet mit einem Finger dran, damit mail nicht meine es sey

mit einem Süffel beschehen. Der ander lag noch hinder dem

Ofen in der Hell (wie sie es nennen im Nest) möcht für Faul-

5 heit nicht aus der Straw, sondern schrey mit lauter stimme herfür?

wer klopffet da frühe? Ich bins Nachbawr, sprach der ander

was thut jhr? Der in der Stuben antwortet, hie liege ich vnd

schlaffe, was wer euch lieb, Nach-s170jbawr? Der vor dem Fenster

sprach: Wann jhr nicht schliesset, wolt ich euch vmb ewern Wagen

10 gebeten haben, aber ich wil vber einen guten schier hin, wann jhr

erwacht, widerkommen. Das thund, sprach der in den Stro-

federn, vermeinten also diese beyde, wann einer im Bett liege, so

schlaffe er auch.

Wie ein Schiltbürger seines Pferds schonet, aber dasselbige

15 verlohre, in dem er begeret der Schiltbürgern
Ehre zuerretten.

Ein Schiltbürger hatte gehört, das man niemandt zu viel

zumuhten, vnd kenem mehr als er ertragen möge, auffladen solle.

Deßhalben pflegt er allzeit, wann er das Mal solte heimführen

so (dann er war ein Müller, geivißlich frömmer als sie sonst ge-

meinlich sind) auffs Roß zusitzen, vnnd die volle Seck mit Korn

oder Mal aufs de Achseln zunemmen, damit er das arme Thier

nicht zuviel beschwerte. Mancher Herr vnnd Fraw theten solches

nicht mit jhren Diensten: welche wann sie sie gar zu Eseln konten

25 machen, wurden sie sich nicht lang säumen.

[171] Dieser Müller, reit aufs ein zeit ob dem Felde heim

zu, vnnd siehet vnd höret einen frembden Gauch auff einem

Bawm mit jhrem Gauch einen scharmus; halten: dann sie zuuor

ein gute weil ob zweyen Bawmen wider einander gekucket hatten,

so Wie aber der Schiltbürger sahe, das der frembde Gauch seinen

Gauchen mit kucken vberlegen war, etwan fünfftzehen oder mehr

kuckguck mehr kucket, dann aber der seine, stieg er zornig von

seinem Roß ab, vnd auff den Baum zu seinem Gauch hinauff,

vnd halff jhm so viel vnnd so lang kucken, biß der frembde Gauch

35 vberwunden war, vnnd Haar lassen must.

4. Hell, der Ort vor dem Ofenloch. — 5. Straw, Streu. — 10. schier hin,

24. Diensten, wohl: Dienern. — 35. Haar lassen, mit Schaden weggehen.


